
0049/06

MØTEBOKA FRÅ MØTE 05.04.2006 

Vedtak:

  Møteboka frå møte i formannskapet 05.04.2006 vert godkjent slik ho ligg føre.  
0050/06

POLITISK KVARTER 

Handsaming: 

Jostein Blænes (FrP) stilte spørsmål rundt omgjeringa frå sjukeheim til omsorgssbustader og dei økonomiske konsekvensane dette får no når ein kjenner til bustadstøtte resultatet.

Rådmannen svara:  Kommunestyret skal få ei tilbakemelding på omgjeringa.  Dersom det  er mogeleg vil dette bli gjort før sommaren.

Ordføraren sa at det er ønskjeleg med ei nærmare orientering om dette når administrasjonen kjenner alle detaljene.

Jane Stangeland (Ap) stilte spørsmål om bruken av Storekalsøy skule.

Ordføraren sette i samband med spørsmålet fram slikt oversendelseframlegg til rådmannen:

”Austevoll formannskap viser til brevet samt underskriftene frå folket på Storekalsøy og ber  

 rådmannen fremje sak til politisk handsaming for å avklare kva haldning Austevoll kommune  

 vidare skal ha til denne saka.  ”

Jane Stangeland (Ap) bad om ei orientering om status kring Trygge barnehagar sin overtaking av Småstril og Fagertoppen.

Skulesjefen svara på vegne av rådmannen:   Om tidsplanen som er sett for arbeidet med overtaking.

Jane Stangeland (Ap) bad om ei orientering om saka om samanslåing av ungdomsskulane.

Skulesjefen orienterte på vegne om rådmannen om kva som er gjort i saka. Rådmann og ordførar opplyste at saka vert lagt fram til kommunestyret 1. juni

Edvard Melingen (H) viste til at folketalet i Austevoll har gått ned og politikarane må vere positive for å få folk til å busette seg i Austevoll

Ordføraren svara at han var samd med at det er viktig at alle er positive og marknadsfører Austevoll som ein god kommune å bu og arbeida i. Arbeidet med tekstdelen til

kommuneplanen som det skal arbeidast med til hausten er eit viktig dokument der visjonar for Austevoll skal fastleggjast. Det vil vera viktig med breid deltaking i dette arbeidet og ordføraren ynskjer å leggje til rette for det i den prosessen som eit ledd i å framheve det positive i Austevoll.

  
Vedtak:

  Vert lagt ved møteboka med følgjande tillegg:

Austevoll formannskap viser til brevet samt underskriftene frå folket på Storekalsøy og ber rådmannen fremje sak til politisk handsaming for å avklare kva haldning Austevoll kommune vidare skal ha til denne saka.  
0051/06

REFERAT OG MELDINGAR 

Handsaming: 

Det vart omdelt brev av 08.05.2006 til grunneigarar i Kolbeinsvik om fiskerikai.  
Vedtak:

  Vert lagt ved møteboka.  
0052/06

BUDSJETT 2006 - ØKONOMIPLAN 2006-2009 - NY FØREHAVING 

Vedtak:

  Austevoll kommunestyre viser til fylkesmannen sitt brev av 23. mars 2006 og vedtek følgjande endringar i budsjettet for 2006:

Reduserte inntekter:

Frie inntekter vert redusert med 

kr.      600.000

Auka utgifter.

Avdrag på lån vert   auka med


kr.   1.500.000

Reduserte utgifter:

Lønskostnadene vert redusert med

kr.      280.000

Auka inntekter:

Bruk av pensjonsfond 


kr.   1.820.000

Balanse




kr.                 0


Austevoll kommunestyre har og vurdert ytterlegare reduksjon i dei frie inntektene (skatt og rammetilskot) men vil etter ei samla vurdering ikkje gå inn for ytterlegare reduksjon.  Bakgrunnen for dette er at kommunestyret vurderer det slik at med den aktivitet det er i næringslivet i Austevoll, både innan fiskeri og oppdrett, skulle den auken som ligg i budsjettet for 2006 vera fullt ut forsvarleg.  Skatteinntektene dei 4 første månadene i 2006 ligg og langt over fjoråret.

0053/06

ØKONOMIRAPPORTERING 

Handsaming: 

Framlegg frå ordføraren:

”Austevoll formannskap ber alle etater i tillegg til rapporten utarbeide skriftleg vedlegg som 

 kort beskriver korleis kvar avdeling ligg i forhold til budsjett etter mal av  

 sentraladministrasjonen sin rapportering.  Etter formannskapet sitt syn vil noko slikt ikkje  

 kreve ekstra administrative ressursar då formannskapet forventer at leiarane i  Austevoll 

 kommune til ei kvar tid skal veta noko om korleis økonomien til avdelinga er i forhold til  

 budsjett.”

Ved røysting fekk framlegget frå ordføraren 4 røyster mot 2 røyster.

Tilrådinga vart samrøystes vedteke.  
Vedtak:

  Austevoll formannskap går inn for at rapportering av den økonomiske utvikling vert annankvar månad slik det går fram av rådmannen sitt saksframlegg.

Austevoll formannskap ber alle etater i tillegg til rapporten utarbeide skriftleg vedlegg som 

kort beskriver korleis kvar avdeling ligg i forhold til budsjett.  Etter formannskapet sitt syn vil  

noko slikt ikkje kreve ekstra administrative ressursar då formannskapet forventer at leiarane i  

Austevoll kommune til ei kvar tid skal veta noko om korleis økonomien til avdelinga er i  

forhold til budsjett.

0054/06

BUDSJETTKONTROLL ETTER FEBRUAR MÅNAD 2006 

Vedtak:

  

  Austevoll formannskap tek rådmannen sin budsjettkontroll etter februar månad 2006 til orientering.

0055/06

MEDLEMSTALET I KOMMUNESTYRET 

Handsaming: 

Birthe Taranger vart permittert.

Framlegg frå ordføraren:

  ”Austevoll kommunestyre vedtek å fastsetje talet på kommunestyre til 21 for perioden 2007 – 

2011. Formannskapet skal framleis ha 7 medlemar.

 Austevoll formannskap vil koma attende til spørsmål om øvrig politisk struktur med  

 hovudutval m.m. i løpet av hausten og til spørsmålet om valordningar, direkte val av ordførar  

 m.m.”

Ved røysting vart framlegget samrøystes vedteke.

Vedtak:

  

  Austevoll kommunestyre vedtek å fastsetje talet på kommunestyre til 21 for perioden 2007 – 2011.  Formannskapet skal framleis ha 7 medlemar.

Austevoll formannskap vil koma attende til spørsmål om øvrig politisk struktur med  

hovudutval m.m. i løpet av hausten og til spørsmålet om valordningar, direkte val av ordførar   m.m.

0056/06

SØKNAD OM ENDRING AV SLAKTEMERDER FOR LAKS OG AURE - KLAGE PÅ  VEDTAK

  Vedtak:

  Austevoll kommune har vurdert klage av 16.03.2006 på vedtak i formannskapssak 027/06   og finn etter ei heilskapsvurdering at det er overvekt av argument som taler for å gje dispensasjon etter § 7 i plan- og bygningslova for å gje samtykkje til plassering av slaktemerder i Storebø hamn.

Klagen vert ikkje teken til følgje og saka vert oversendt fylkesmannen i Hordaland for endeleg avgjerd.

0057/06

SØKNAD OM UTVIDING AV LOKALITET FOR OPPDRETT VED FANGHOLMEN 

Vedtak:

  Austevoll kommune har vurdert søknad frå Troland lakseoppdrett AS, H/av 25, om utviding av areral for driftslokalitet for oppdrett av matfisk og laks og aure på lokalitet Fangholmen.

Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlegget er og lokalisert til eit akvakulturområde i sjø (AK-område) og såleis i samsvar med kommuneplanen for Austevoll.   
0058/06

SØKNAD OM ALTERNATIV OPPDRETTSLOKALITET VED LUNNØYKALVEN  

Vedtak:

  Austevoll kommune har vurdert søknad frå Sjøtroll Havbruk AS, H/av 11 og H/av 14, om ny lokalitet   for oppdrett av matfisk av laks og aure ved Lunnøykalven med ein biomass på 2340 tonn, og utviding av noverande lokalitet ved Lunnøy til 2340 tonn.

Austevoll kommune kan ikkje sjå at den omsøkte plasseringa og utviding vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlgget er og lokalisert til eit akvakulturområdet i sjø (AK-område) og såleis i samsvar med kommuneplanen for Austevoll.

0059/06

NAUSTTOMTER I KOLBEINSVIK  

Handsaming: 

Framlegg frå Edvard Johannes Stangeland:

”Austevoll formannskap vedtek at klausulen står ved lag.”

Framlegget vart vedteke mot 1 røyst.

Vedtak:

Austevoll formannskap vedtek at klausulen står ved lag. 

0060/06

UTVIDING AV EKSISTERANDE SKJENKJELØYVE BEKKJARVIK GJESTGIVERI 

Vedtak:

  Bekkjarvik Gjestgiveri sitt skjenkeløyve av 11.05.04 vert utvida til også å gjelda nye lokaler i tilgrensande bygg, gnr 67, bnr 1, som inneheld konferansesal/selskapslokaler med inntil 170 sitteplassar og diverse møterom.  
0061/06

ELEKTRONISK RØYSTING VED VAL 

Vedtak:

  Austevoll formannskap slutter seg til arbeidsgruppa sin konklusjon i rapporten om ”Elektronisk stemmegivning – utfordringer og muligheter”.  
Rett utskrift:

Astrid Norunn Fagerbakke

